Rezime: Regleman Final la Mete Anplas Atik
1557 Affordable Care Act

Department of Health and Human Services (HHS, Ministé Sevis Sante ak Sévis pou Moun nan) fé soti
Regleman Final ki mete anplas entediksyon diskriminasyon dapre Atik 1557 Affordable Care Act (ACA,
Lwa sou Swen Sante ki Abodab) 2010 la. Regleman Final pou Nondiscrimination in Health Programs
and Activities (Konbat diskriminasyon nan Pwogwam ak Aktivite lasante) a pwal ede ranfose ekite epi
redwi gwo diferans ki genyen nan kontéks swen sante, |é | pwoteje kék nan popilasyon ki te pi vilnerab pa
rapo ak diskriminasyon yo. Régleman final la ekplike ki dwa Iwa sa bay konsomaté yo epi tou li
enstitisyon ki konséne yo oryantasyon ki enpotan konsénan devwa yo.

Atik 1557 la entedi diskriminasyon ki baze sou ras, koule, nasyonalite, seks, laj,
oswa andikap nan seten pwogram ak aktivite sante.

Atik 1557 la konstwi sou Iwa pou dwa sivil ki la depi lontan e ki komen: Nimewo VI, Civil Rights Act (Lwa
sou Dwa Sivil) ane 1964, Nimewo IX Amandman Lwa Edikasyon 1972 (Nimewo IX) la, Atik 504
Rehabilitation Act (Lwa sou Reyabilitasyon) 1973 ak Age Discrimination Act (Lwa sou Diskriminasyon Laj)
ane 1975. Reyélman, Atik 1557 la se premye lwa dwa sivil ke gouvenman Federal la fé soti, ki entedi
diskriminasyon ki baze sou séks nan tout pwogram ak aktivite lasante ki resevwa asistans finansye
Federal.

Atik 1557 la te komanse aplike depi Ié ACA la te soti nan lane 2010 e le Office for Civil Rights (OCR,
Biwo Dwa Sivil) HHS la te aplike pwovizyon an depi I€ li te plibliye a.

Sa Réegleman an Kouvri
Régleman an kouvri:

— Tout pwogram sante oswa aktivite sante, ki resevwa finansman nan men HHS, (tankou lopital ki
aksepte Medicare, oswa dokte ki aksepte Medicaid);

— Tout pwogram sante ke HHS li menm jere.
— Ako Asirans Sante ak konpayi asirans ki patisipe nan Ako sa yo.
Pwoteksyon ki konsene régleman an

Atik 1557 la konstwi sou lwa pou dwa sivil Federal ki te la anvan pou entédi diskriminasyon ki baze sou
séks nan swen sante. Regleman final la egzjije pou yo trete fi menm jan ak gason nan swen sante y ap
resevwa e li entédi tou, refi pou bay swen sante oswa asirans sante sou baz séks yon moun ki enkli
diskriminasyo akoz gwoses, idantite seksyel ak kategori séks. Régleman final la egzije pwogram ak
aktivite sante yo tou pou yo trete moun selon idantite seksyel yo.

Pou moun ki andikape yo, regleman final la egzije enstitisyon ki konséne yo pou yo rann enfomasyon sou
tout pwogram ak aktivite sante yo disponib pa vwa elektwonik ak enfomatik. pou asire akse fizik nan
etablisman ki fék konstwi oswa ki modifye yo; epi pou bay |0t éd ak sévis pou moun ki andikape yo. Yo
entédi enstitisyon ki konséne yo tou pou yo aplike pratik maketing oswa ofri benefis ki fé diskriminasyon
sou baz enfimite ak |6t pwen ki entédi yo.



Enstitisyon ki konséne yo dwe adopte mezi ki rezonab pou bay aksé ki enpotan a chak moun ki pa pale
Anglé two byen ki elijib pou yo sevi oswa ki gen chans pou fé pati pwogram ak aktivite sante yo. Anplis,
yo ankouraje antite ki konséne yo pou yo devlope epi mete an pratik plan pou fasilite kominikasyon.

Reégleman final nan Atik 1557 la pa enkli yon egzanpsyon relijye; men, réegleman final la pa deplase
pwoteksyon pou libéte relijye ak konsyans ki egziste deja yo.

Obligasyon Pwosedi yo

Regleman final ki etabli Atik 1557 la egzije enstitisyon ki konséne ki genyen 15 oswa plis anplwaye yo
pou yo genyen yon pwosedi pou pote plent ak yon kowodonaté pou konfomite. Régleman final la enkly
yon anéks ki bay yon modél doleyans pou enstitisyon ki konséne yo. Enstitisyon ki gen mwens pase 15
anplwaye yo pa oblije gen yon pwosedi pou pote plent oswa yon kowoddonaté pou konfomite.

Regleman final la egzije enstitisyon ki konséne yo afiche avi kont diskriminasyon ak slogan ki alete moun
ki pa pale anglé two byen yo ke gen sévis asistans lang ki disponib. Pou redwi chaj ak depans yo, OCR
te tradwi nan 64 lang yon echantiyon avi kont diskriminasyon ak slogan pou enstitisyon ki konséne yo
itilize. Pou w jwenn materyel ki tradwi yo, ale sou www.hhs.gov/civil-rights/for-individuals/section-
1557/translated-resources/index.html.

Régleman final la egzije chak enstitisyon ki konséne pou afiche slogan nan omwen 15 lang yo pale
Ozetazini ki pa anglé nan Eta kote enstitisyon an sitiye oswa kote | ap fé biznis lan. Egzijans sa yo
chanje pou ti kominikasyon ki enpotan tankou kat postal; pou sa yo, régleman final la egzije enstitisyon yo
afiche yon avi ak slogan nan omwen de nan lang ki pa anglé, moun ki pa pale anglé two byen yoki plis
pale.

Aplikasyon

Mekanis aplikasyon ki egziste dapre Nimewo VI, Nimewo IX, Atik 504 ak Age Act (Lwa sou Laj) pou
redrese vyolasyon Atk 1557 la. Mekanis sa yo genyen ladan yo: sa ki egzije enstitisyon ki konséne yo
kenbe dosye epi soumeét rapo aplikasyon bay OCR la, fé revizyon pou konfomite ak ankét sou plent yo
epi bay éd ak oryantasyon teknik.

Kote ki pa konfome oswa ki menase pou pa konfome ak mekanis yo e ki pa ka korije, mekanis aplikasyon
ki disponib yo pémét sispansyon, fen oswa refi pou akdde oswa kontinye éd finansye Federal la; sezi nan
Department of Justice (Ministé Jistis) la ak yon rekdbmandasyon pou angaje pouswit legal pou fé respekte
tout dwa Etazini; e nenpot I6t mwayen lalwa otorize. Reégleman final la rekonét tou ke yon moun ka fé
yon pouswit aksyon sivil pou konteste yon vyolasyon Atik 1557 la.

Repons a Komanté sou Regleman ki Pwopoze ki Reflete nan Régleman Final la

— Diskriminasyon ki baze sou oryantasyon seksyel: Aloske régleman final la pa rezoud kesyon pou
konnen si diskriminasyon ki baze sou oryantasyon seksyel yon moun sélman, se yon fom
diskribinasyon seksyél dapre Atik 1557 la, régleman an rann li kleé ke OCR ap evalye plent ki
pwoteste kont diskriminasyon seksyél ki lye ak oryantasyon seksyél yon endividi pou detémine si
yo genye kategori diskriminasyon Atik 1557 la ka abdde yo. HHS la apiye entediksyon
diskriminasyon kont oryantasyon seksyél kom yon kesyon politik e | ap kontinye kontwole
devlopman legal konsénan pwoblém sa.

— Pagen nouvo egzanpsyon relijye: Régleman ki pwopoze a te soulve komante pou konnen si ta
dwe genyen yon egzanpsyon pou 0ganizasyon relijye yo nan sikonstans kote obligasyon kont
diskriminasyon yo gen konfli ak kwayans relijye yo. Jan li note anwo a, régleman final nan Atik
1557 la pa enkli yon egzanpsyon relijye; men, régleman final la pa deplase pwoteksyon pou libete
relijye ak konsyans ki egziste deja yo.

— Konsepsyon benefis nan plan asirans sante yo: OCR te resevwa komante ke konpayi yo ta
bezwen tan pou konfome ak egzijans ki entédi diskriminasyon nan konsepsyon benefis yo.
Régleman final la detémine ke ka kote pwovizyon régleman an egzije chanjman nan konsepsyon
asirans sante oswa nan benefis plan sante gwoup yo, pwovizyon sa gen yon dat aplikasyon
premye jou nan ane premye plan an (nan ane politik ako endividyel la) apati de oswa apre 1°
janvye 2017.

— Plent kont Third-Party Administrators (TPA, Lot Administrate): Régleman ki pwopoze a avize ke
kote yon enstitisyon aji antanke TPA (Lot administraté) pou yon plan, OCR t ap angaje nan yon
analiz ka pa ka pou detémine rapo a dapre Atik 1557 la. Régleman final la deklare ke OCR ap
ankete TPA A lé diskriminasyon yo pwoteste kont yo a nan administrasyon plan an; kote
diskriminasyon yo pwoteje kont yo a nan konsepsyon benefis la, OCR ap ap aplike plent lan kont
anplwayeé/plan patwosine a epi | ap refere pwoblém nan an jeneral bay Equal Employment
Opportunity Commission (EEOC, Comisyon pou Opotinite Travay ki Egal si OCR manke jiridikson
sou anplwaye a.

— NOm pou pwogram menm séks yo: Regleman ki pwopoze yo te soulve komante sou ndm pou
evalye pwogram sante menm seks yo. Reégleman final la otorize pwogram sa yo selman kote yon
enstitisyon ki konséne gen yon jistifikasyon ki konvenkan anpil.

— Akse pou Lang: Yo ankouraje antite ki konséne yo pou yo devlope yon plan pou fasilite
kominikasyon.

Pou plis enfomasyon konsénan Atik 1557 la, ki enkli fich enfomasyon sou pwofizyon kle ak kesyon yo
poze souvan yo, ale sou www.hhs.gov/civil-rights/for-individuals/section-1557.

